
XUNTA DE GALICIA W X

ACORDO ENTRE A XUNT A DE GALICIA E A FEDERACION GALEGA DE
MUNICIPIOS E PROVINCIAS (FEGAMP) POLO QUE SE ESTABLECE O CONTIDO
E DESENVOLVEMENTO DO PACTO LOCAL QUE REXERA NA COMUNIDADE
AUTONOMA DE GALICIA

En Santiago de Compostela,

Reunidos

Dunha parte, o Excmo. Sr. don Emilio Pérez Tourifio, presidente da Xunta de

Galicia.

Da outra, o llmo. Sr. don José Crespo Iglesias, presidente da Federacién

Galega de Municipios e Provincias.

Intervefen

O primeiro, na sta condicion de presidente da Xunta de Galicia, en virtude das
competencias atribuidas na Lei 1/1983, do 22 de febreiro, reguladora da Xunta

e do seu presidente.

O segundo, na sua condicion de presidente da Federacion Galega de
Municipios e Provincias, en virtude das atribuciéns que lle confire o artigo

46.1°.b dos seus estatutos.

Expofien

O presente acordo réxese polo establecido na Lei de bases de réxime local (Lei
7/1985, do 2 de abril), polo establecido na Lei de Administracion Local de

Galicia (Lei 5/1997, do 22 de xullo ) e demais normativa de aplicacion.



Nestes ultimos tempos, os concellos galegos vefien asumindo un nimero cada
vez mais elevado de competencias, dado o seu caracter de Administracion
mais proxima a cidadania, co obxectivo de asegurarlles aos cidadans un nivel

de benestar social axeitado aos tempos actuais.

Efectivamente, a cidadania cada vez demanda a prestacion de mais servizos,
asi como unha maior calidade dos ditos servizos, o que supon para 0S
concellos un esforzo de financiamento e de medios cada vez maior e mais

dificil de afrontar cos recursos dos que disporien.

Os concellos, na tradicion administrativa do Estado, foron e seguen sendo a
Administracion mais dependente financeiramente. O proceso constitucional
significou un desenvolvemento notable das suas funciéns e da importancia da

vida local, pero non facilitou o desenvolvemento dunha Facenda local axeitada

as novas funcions.

Dentro do marco constitucional e lexislativo actual, o proceso de Pacto Local
Galego vén significar a reasignacion de competencias entre a Comunidade
Autobnoma galega e a Administracion local, con base no principio de
subsidiariedade, con respecto a garantia da autonomia local, dotada de

financiamento suficiente para a sta prestacion.



En todo caso, as materias obxecto de traspaso ou delegacion poden ser todas
aguejas que poidan afectar os intereses dos cidadans, sen que isto poida
supofier un ha perda de calidade na prestacion dos servizos, senén un
incremento da eficacia, satisfaccion e economia na xestion, dentro do respecto

ao marco competencial da Comunidade Autonoma de Galicia.

Podese dicir que o inicio das negociacions do Pacto Local Galego se
produciron no ano 1998, coa constitucion da Comision Galega de Cooperacién
Local, creada ao amparo da Lei 5/1997, de Administracion local de Galicia.
Anteriormente, no seo da FEGAMP, xa se constituira unha Comisién Técnica
do Pacto Local composta por expertos de diversos eidos en materia local, e
que concluiu coa elevacion dun documento conxunto no que se establecian

diversas pautas para a negociacion.

A partir desta data e ata o dia de hoxe déronse importantes pasos, como a
creacion do Fondo de Cooperacion Local, que lles permitiu aos concellos
empezar a participar nos ingresos da comunidade auténoma, tal e como

demanda o artigo 142 da Constitucion espafiola.

O Fondo Galego de Cooperaciéon Local foi o punto de partida para a

consecuciéon do Pacto Local Galego, e, na actualidade, engloba outros campos



de actuaciéon centrados na busca da eficiencia, racionalizacion e aplicacion do

principio de subsidiariedade e da vertebracion territorial.

Dende a FEGAMP, foro comun da Administracion local galega, aprobouse, na
Asemblea Xeral de 1999, un relatorio que, baixo o titulo "Pacto Local",
establecia un ha serie de bases para a negociacion, como a linealidade das
transferencias as entidades locais, o caracter universal e horizontal que debe
ter o traspaso de competencias, sen prexuizo das delegaciéns internas entre
as entidades da Administracion local e sen cuestionar a forma de xestion que
se acorde, e a necesidade de que a lista da materia obxecto de negociacion
non sexa pechada, dado que calquera competencia pode ser asumida polo

nivel local atendendo aos principios de subsidiariedade e eficacia.

A Administracion local galega tamén ten o orgullo de participar activamente na
organizaciéon de diversos foros coas restantes federacions territoriais do
Estado, coas que existen unhas frutiferas relacions que serviron para valorar as
expectativas e a temporalidade de cada un dos pactos locais autonémicos, xa
gue un obxectivo primordial é darlles cumprimento aos principios de igualdade
e solidariedade para lograr que os cidadans poidan ter as mesmas prestacions
independentemente do seu lugar de residencia e, deste xeito, lograr unha

cohesién entre todos e en todos 0s ambitos.



En todo caso, compre iniciar por medio do dialogo institucional, un proceso de
optimizacion das prestacions e dos servizos das administracions, en especial
no plano executivo, que terd repercusion no financiamento dos servizos. E
necesario, neste intre, impulsar un avance razoable para que no ano 2006 se

poida materializar unha parte importante da redistribucion de competencias, co

fin de poder prestar os servizos dun xeito mais eficaz.

A Administracion local do presente caracterizase por un importante raquitismo
orzamentario, no que os cometidos desenvolvidos superan sobradamente os
recursos financeiros cos que se conta para acometelos. Non obstante, a
Administracién local foi gafiando protagonismo entre a cidadania neste mesmo
periodo temporal, ata chegar a unha situacion na que nos seus orzamentos
existe unha porcentaxe moi importante de gastos impropios derivados do
exercicio de competencias doutras administraciéns que, de acordo co principio

de subsidiariedade, foron asumindo os entes locais.

Esta situacion vese claramente no repartimento do gasto, no que, mentres as
comunidades auténomas foron crecendo ata chegar case ao 40%, a

Administracién local seQue a manterse nun raquitico 13%.

Dentro do marco europeo, e seguindo os preceptos da Carta europea de

autonomia local do ano 1985, o eido local considérase xa como un piar



fundamental no seu organigrama e motor indispensable de futuro, polo que se
participa nos temas mais importantes como elemento indispensable para lograr

0 obxectivo da cohesién en todos os &mbitos entre os distintos territorios.

Por iso, e mentres que o nivel de gasto da Administracién local galega se sitla
arredor dos 600 € por habitante, na maioria dos paises da Unién Europea
superan a barreira dos 2.000 € por habitante, diferenza moi notable que se ve
plasmada nas distintas realidades existentes, e recofiecese que na Unién

Europea o ensino primario depende en maior grao dos concellos.

Ademais disto, a Administracion local galega une, aos problemas comuns de
todo o mundo local, unha singularidade moi marcada: o feito de contar con
mais da metade dos nucleos de poboacion do Estado, que, na practica, se
traduce en asentamentos de poboacion que condicionan directamente a sua

xestion cotid e os diversos cometidos que ten que desenvolver.

Esta circunstancia ten un efecto directo nos seus servizos: unha maior
dificultade na sta implantacion e un conseguinte aumento do custo na sua
prestacion, o que supon un claro prexuizo para os habitantes galegos. Esta
cuestiéon foi demandada en reiteradas ocasions pola FEGAMP, que reivindicou

que isto se tivese en conta nos criterios de repartimento da participacion nos



ingresos do Estado (PIE), sen obter, ata este momento, resposta positiva na

materia.

Todo isto provoca unha situacion de demanda financeira por parte dos
concellos a outras administracions, neste caso & Xunta de Galicia, para paliar a
sUa insuficiencia orzamentaria ante os gastos que lles supén dar resposta as

necesidades da cidadania.

As propostas contidas neste documento intentan dar unha primeira res posta a
estas demandas da Administracién local e, por seren materias de moita
importancia, faise necesario un consenso entre todas as partes implicadas,
consenso que, por outra banda, € un ha maxima que caracteriza o

funcionamento da FEGAMP dende a suUa creacion.

A reforma do Fondo de Cooperacion Local € moi importante para paliar a
insuficiencia financeira da Administracion local, pero a isto dé bese unir unha
serie de medidas que complementen esta participacion nos ingresos da
Comunidade Autonoma galega para lograr unha cohesion no ambito local,
como a creacion dun fondo que poida corrixir os déficits existentes nalgunhas
areas da comunidade, e a garantia para os entes locais de que 0S seu recursos
financeiros non seran minguados polo feito de asumiren cometidos impropios

ou por disposicions ditadas pola Comunidade Autdbnoma galega que poidan



supoﬁer un decrecemento dos seus ingresos ou un aumento dos gastos sen

contrapartida.

No referente as competencias concretas, as contidas no documento son
materias que xa estan desenvolvendo os entes locais. Por iso, é necesario
consolidar estas competencias no eido local cos medios técnicos e econémicos
adecuados para lle poder prestar & cidadania servizos de calidade, tarefa na
que debe contarse coa experiencia e medios técnicos, persoais e materiais das

deputaciéns provinciais cando asi o estimen os concellos afectados.

Neste documento tamén se propén a mellora de diversos aspectos que
dificultan a xestién diaria dos entes locais, especialmente en materia de
urbanismo. A creacion de foros e 6rganos mixtos e a participacién dos poderes
locais en organismos da comunidade autbnoma son a aplicacion maxima do
principio de colaboracion entre administracions, principio que debe presidir o

proceso.

En definitiva, mediante este documento, preténdese avanzar un pouco mais no
Pacto Local Galego, tanto nos seus aspectos financeiros como competenciais,
sen prexuizo de que, especialmente nos aspectos financeiros, se conclia un
acordo de Estado que resolva definitivamente o problema do financiamento

local, e no que se lles dea cabida aos criterios de dispersion da poboacion e



extensiéon do territorio non contemplados na actualidade, co conseguinte

prexuizo para os concellos galegos.



CLAUSULAS

As partes asinantes comprométense a:

1.- FINANCIAMENTO

Sen prexuizo do obxectivo irrenunciable e imprescindible de acadar un pacto
de Estado polo financiamento, no que defendemos a inclusion dos criterios de
ndamero de nucleos de poboacién e extension do territorio na distribucion aos
concellos da participacion nos tributos do Estado, a Comunidade Auténoma

galega levara a cabo as seguintes actuacions:

A) Regulacién do Fondo Galego de Cooperacion Local no periodo 2006-

2009

Establecerase unha contia complementaria de 6 millons de euros para cada un
dos anos (2006, 2007, 2008 e 2009 ), que pasara a formar parte da base do
fondo ao seguinte ano da sua dotacién para os efectos da determinacion da

participacion dos concellos nos ingresos da Comunidade Autbnoma galega.

Os criterios de distribucion do fondo para este periodo seran acordados pola
Comision Galega de Cooperacion Local, que informara, ademais, o
anteproxecto orzamentario do fondo antes da sua remisiéon ao Parlamento de

Galicia.

O fondo principal e o fondo adicional incrementaranse de acordo co
crecemento vexetativo que experimenten os capitulos 1, 11, [I11 do orzamento de

ingresos da Administracion autonémica.

Durante o0 ano 2006, a Federacibn Galega de Municipios e Provincias
negociard directamente coa Conselleria de Economia e Facenda a cantidade
correspondente & compensacion do ano 2005 no periodo comprendido entre os

anos 2007 e 2009.

B) Fondo de compensacion interterritorial

No seo da Comision Galega de Cooperacion Local estudarase a creacion dun
fondo de compensacion interterritorial de Galicia destinado aos concellos
menos favorecidos co fin de paliar os desequilibrios existentes en
infraestruturas fisicas, econdmicas e sociais e de propiciar un desenvolvemento
equilibrado entre as distintas areas da comunidade. Este fondo absorbera

algunhas das liflas actuais de subvencion da Xunta de Galicia aos concellos.

Neste aspecto, seria interesante contar coa participacion das deputacions
provinciais, de acordo cos seus fins propios e especificos de garantir os

principios de solidariedade e equilibrio intermunicipais.

C) Grupos municipais de intervencién rapida (Grumir)

A actual distribucién dos grupos municipais de intervencién rapida (Grumir)
prorrogarase ata o ano 2007. Neste tempo estudarase unha solucién de futuro,
coa garantia do mantemento da slUa estabilidade de futuro e do seu
financiamento a cargo da Comunidade Autbnoma galega ata un maximo de 12

membros para cada Grumir.

Cando exista un parque de bombeiros ou se cree un novo no concello onde
exista algun Grumir, este trasladarase a outro municipio, de acordo coa
proposta que formule a comisibn mixta paritaria entre a FEGAMP e a
conselleria para elaborar un novo mapa de distribucidbn e aplicar o seu
resultado a partir do 01.01.2008, ademais de ter en conta a estrutura de

Proteccion Civil da Comunidade Auténoma galega.

D) Asuncion dos custos de mantemento dos centros de saude,
actualmente a cargo dos concellos

A asunciéon farase paulatinamente nos exercicios econdémicos 2007, 2008 e

2009. Unha comision mixta paritaria entre a Conselleria de Sanidade e a

FEGAMP determinara os centros de saude locais que seran asumidos en cada

exercicio, e empezarase por aguejes concellos con menor poboacion.

O proceso de asuncién sera voluntario. Os concellos cederanlle ao Sergas a
titularidade dos edificios e terreos simultaneamente. O acordo formalizarase
mediante convenios con cada concello. Os bens patrimoniais integraranse no
patrimonio do Sergas e quedaran afectados ao servizo publico de salude. No
caso de supresion do servizo, tales bens reverteran ao concello.

E) Asuncién dos custos de mantemento dos centros de ensinanza
primaria

Creacién dunha comisién mixta paritaria encargada de elaborar propostas con
relacion as formulas que permitan que a Xunta de Galicia asuma 0s custos
econdmicos que soportan os concellos derivados do mantemento dos centros

de ensinanza primaria.

F) Asuncion dos custos dos xulgados de paz, actualmente a cargo dos

concellos

Adoptar as medidas adecuadas para que a Xunta de Galicia asuma os custos

relativos aos xulgados de paz, actualmente a cargo dos concellos.
G) Asignaciéns recorrentes
Pactaranse as normas e bases comuns que rexen as convocatorias existentes

para axuda aos municipios, asi como as transferencias automaticas das

anualidades correspondentes.

H) Compensacion financeira

O Goberno da Xunta de Galicia comprométese a artellar os mecanismos necesarios
para compensar financeiramente as administraciéns locais galegas ante a aprobacion
de normas por parte da Comunidade Autonoma de Galicia que poidan supofier unha

minoracion dos seus ingresos ou un aumento dos seus gastos.

I) Financiamento das competencias impropias

O Goberno da Xunta de Galicia habilitara unha partida econémica co obxectivo de
financiar aquejes servizos que, malia seren de competencia exclusivamente

autondmica, vefien prestando os concellos e as deputacidns provinciais.

J) A Xunta de Galicia fomentara as agrupacions de concellos para o sostemento en
comun de postos de funcionarios da Administracion local con habilitacién de caracter
nacional e de servizos de arquitectura e urbanismo, co fin de compatibilizar a garantia
do exercicio desta funcion en todas as entidades locais galegas coa necesaria

capacidade econdmica dos concellos para poder sostelos.

K) Fomentarase a creacidbn ou mantemento de distintas formas de asociacion
funcional: consorcios ou figuras similares que homoxeneicen a prestacion dos servizos
entre as distintas zonas, en especial, augas, residuos e transportes, sen prexuizo das

competencias legalmente atribuidas as deputacions.

L) A materializacién dos termos econémicos das actuacions incluidas nos
apartados C), D), F) e 1) realizarase a través das propostas efectuadas pola
Comision Galega de Cooperacion Local, & vista das conclusiéns acordadas
polas Comisions Mixtas Paritarias que se crearan para a determinacion da
relacion de servizos e centros afectados, que se acomodaran as
dispofiibilidades presupostarias da Comunidade Auténoma e que requirirdn en

cada caso a aprobacion expresa da Xunta de Galicia.

11.- RECONECEMENTO DE COMPETENCIAS AOS CONCELLOS. UNHA

RESPONSABILIDADE COMPARTIDA

A Xunta de Galicia proponlle & Federacion Galega de Municipios e Provincias o
comezo das negociacidons para levar a cabo un proceso de recofiecemento as
entidades locais das competencias que, na practica, vefien exercendo e
daquelas que, por consenso, poidan acordarse, asi como do financiamento
necesario para a sGa execucion con garantias, de acordo cos mecanismos
establecidos na Lei de Administracion local de Galicia e con suxeicion aos

seguintes principios:

e O non incremento do gasto publico no seu conxunto como consecuencia
do traspaso das competencias.

e A suficiencia de recursos e o equilibrio financeiro.

e A capacidade de xestion do ente receptor das competencias.
e O equilibrio interterritorial.

e principio de subsidiariedade.
e A iniciativa da Xunta de Galicia no impulso e coordinacion de todo o

proceso como titular orixinario das competencias.

A) Vicepresidencia

Establecemento dos mecanismos que permitan a transferencia automéatica aos
entes locais das cantidades que anualmente lles correspondan en concepto de
cota fixa polo Plan concertado de servizos sociais, coa inclusion neste ambito

do mantemento dos centros de servizos sociais.

A Xunta e a FEGAMP crearan no ano 2006 o Consorcio Galego de Servizos de
Benestar -80 que poderan adherirse os concellos afectados- para a xestion
conxunta dos centros da rede primaria: casas de xuventude, casas do mar,

escolas infantis, puntos de atencioén & infancia, centros de dia da terceira idade.

A administracion directa dos centros da rede primaria serd exercida polos
concellos afectados que expresamente o soliciten, de acordo coas directrices

do consorcio.

B) Conselleria de Politica Territorial, Obras Publicas e Transportes

Crearase un grupo de traballo no primeiro trimestre do ano 2006 co obxecto de
analizar, para a sUa posible incorporacion, as propostas da FEGAMP cando se
leve a efecto, se € o caso, a modificacion da Lei do solo, asi como cando se
traten as delegacions das seguintes competencias urbanisticas que soliciten os
concellos:
e A aprobacion definitiva do Plan xeral de ordenacién urbana.
e A aprobacion dos plans especiais de proteccion, rehabilitacion e mellora
do medio rural formulados polos concellos.
e O outorgamento de autorizaciéns para 0s usos establecidos nas letras
a), b), ¢) e d) do numero 2 do artigo 33 da Lei 9/2002.
e A participacion da FEGAMP na futura Axencia de Proteccion da

Legalidade Urbanistica.

Con caracter prioritario, o grupo de traballo estudara a resolucion dos seguintes

problemas:

e A ampliacién da transitoriedade da lei para os concellos con plan xeral.

e A analise do asentamento poboacional (artigo 61.3): existencia de
nacleos de poboacion e de ndcleos rurais, ambos o0s dous con

tratamento de solo urbano.

¢ A moadificacién do artigo 24.4, co fin de que aclare que non se requirira a
autorizacion autondémica antes da aprobacion do Plan especial de
proteccion.

¢ A modificacion do artigo 24.4, de xeito que se permita a segregacion ou
division de parcelas coas limitacions suficientes que impidan a
degradacion da area de expansion.

C) Conselleria de Medio ambiente e Desenvolvemento Sostible

Crear unha comision mixta paritaria para o0 estudo de actuacions en
infraestruturas, asi como a posibilidade de transferencia ou delegacién da
cualificacion de actividades nos procedementos dirixidos & obtencién do
permiso para o inicio daquelas incluidas no Regulamento de actividades

molestas, nocivas, insalubres e perigosas.

A comision estudara e propora unha férmula de participaciéon da Administracion

local nos 6rganos de decision de SOGAMA e Augas de Galicia.

D) Conselleria do Medio Rural

Crearase unha comisién mixta paritaria para fixar os criterios e as bases da

cooperacion en infraestruturas rurais.

E) Conselleria de Vivenda e Solo

Creacion dunha comision mixta paritaria para o desenvolvemento de vivenda
publica e solo industrial, co fin de articular os mecanismos adecuados para
realizar un pacto polo solo, e que estude e propofia criterios para a delegacion
ou transferencia de diversas competencias autondmicas, entre elas, as

referidas a habitabilidade previstas no Decreto 311/1992.

F) Conselleria de Traballo

Crearase unha comisién mixta paritaria que estudara e propora 0s mecanismos

para o financiamento estable dos técnicos locais de emprego.

G) Conselleria de Innovacién e Industria

Creacidon dunha comision mixta paritaria en materia de enerxia edlica, turismo e

areas comerciais.

H) Conselleria de Cultura e Deportes

Creaciéon dunha comision mixta paritaria co fin de mellorar os procedementos

en materia de patrimonio histérico.

111- COORDINACION DO PROCESO

Para un desenvolvemento adecuado do traballo, as partes asinantes

comprométense a:

a) As comisidns mixtas que se creen sempre seran paritarias.

O presidente das ditas comisions sera o conselleiro competente na materia ou
persoa en quen delegue, e o vicepresidente sera o presidente da Federacion

Galega de Municipios e Provincias ou persoa en quen delegue.

b) As comisidns mixtas propostas no documento deberan estar constituidas no
primeiro trimestre do ano 2006, agas circunstancias extraordinarias ou

disposicions legais que o impidan.

c) Establecerase unha subcomisibn mixta paritaria delegada da Comisién

Galega de Cooperacion Local para o estudo da coordinacion das competencias

concorrentes da Xunta de Galicia-deputaciéns-concellos.

IV.- SEGUIMENTO DA EXECUCION DO PRESENTE ACORDO

Para o seguimento da execucion do presente acordo e para a solucién das
controversias que se puidesen suscitar, constituirase un ha comisién mixta
formada por tres representantes da Xunta de Galicia e tres representantes da

FEGAMP.

As partes comparecentes, en proba da sta conformidade, asinan o presente

acordo no lugar e data sinalados no encabezamento.

O presidente da Xunta de Galicia O presidete da FEGAMP
WJL_ (T

Emilio Pérez Tourifio Joké Crespo ‘Llesias

